
ᐅᑯᓄᖓ ᑐᓂᔭᐅᔪᖅ 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐆᒧᖓ 
 

 

ᑐᓴᖅᑕᐅᔪᒃᓴᑦ: X       ᐃᓱᒪᓕᐅᕈᑕᐅᔪᑦ:  

ᐱᔾᔪᑕᐅᔪᖅ:  2021−ᒥᑦ ᖃᐅᔨᓴᕈᑎᕕᓃᑦ ᓄᓇᓕᖕᓂᓪᓗ ᑐᓴᕋᓱᖕᓂᖅ ᑕᓯᐅᔭᕐᔪᐊᑉ ᐱᖓᖕᓇᖓᑕ ᓇᓄᖏᓐᓂᑦ.  

 
ᐱᓕᕆᐊᖑᓯᒪᔪᑦ:  

 ᑕᓯᐅᔭᕐᔪᐊᑉ ᐱᖓᓐᓇᖓᓂ ᓇᓅᖃᑎᒌᑦ ᑲᑐᑎᑕᐅᔪᑦ ᒫᓂᑑᐸᒥᑦ ᓄᓇᕗᒻᒥᓪᓗ (ᐊᔾᔨᙳᐊᖅ 1). ᑭᖑᓪᓕᖅᐹᒥ 
ᓈᓴᖅᑕᐅᓚᐅᖅᑐᑦ ᖃᐅᔨᓴᖅᑕᐅᓪᓗᑎᒃ ᐅᓄᕐᓂᖏᑦ ᓇᓚᐅᑦᑖᖅᑕᐅᓪᓗᑎᒃ ᐱᓕᕆᐊᖑᓚᐅᖅᐳᑦ 2011-ᒥ 2016-
ᒥᓗ, 949 ᐊᒻᒪ 842-ᖑᓇᓱᒋᔭᐅᓪᓗᑎᒃ ᓇᓄᐃᑦ, ᐊᑐᓂ. ᑕᓯᐅᔭᕐᔪᐊᑉ ᐱᖓᖕᓇᖓᓂ ᓇᓅᖃᑎᒌᑦ 
ᐅᓄᕈᓐᓃᖅᐸᓪᓕᐊᓇᓱᒋᔭᐅᓚᐅᖅᐳᑦ ᑕᐃᔅᓱᒪᓂ. 

 
 ᓄᓇᓖᑦ ᐊᕐᕕᐊᓂ, ᑎᑭᕋᕐᔪᐊᕐᒥ, ᐊᒻᒪ ᑲᖏᖅᖠᓂᕐᒥ ᐊᖑᓇᓱᒃᐸᒃᑐᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ. ᒫᓐᓇᐅᔪᖅ 

ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ 38−ᖑᕗᑦ ᓇᓄᐃᑦ ᐊᕐᕌᒍᓕᒫᖅ. ᑲᑎᖦᖢᒋᑦ 
ᐊᖑᓇᓱᒃᑕᐅᔪᓐᓇᖅᑐᑦ ᐋᖅᑭᒃᑕᐅᓚᐅᖅᐳᑦ ᐊᓯᔾᔨᒋᐊᒐᒃᓴᐅᓪᓗᓂ ᑰᑕᖏᑦ (FQS) 2:1−ᒥ ᐊᖑᓇᓱᒃᑕᐅᔪᖅ 
ᑭᓲᓂᖏᑕ ᖃᔅᓯᐅᓂᖏᓐᓄᑦ ᑲᔪᓯᑎᑕᐅᓪᓗᓂᓗ 1:1−ᒥ ᐊᖑᔭᐅᔪᑦ ᑭᓲᓂᖏᑕ ᖃᔅᓯᐅᓂᖏᓐᓄᑦ ᓄᑖᖅ 
ᐊᖑᓇᓱᒃᑕᐅᔪᓄᑦ ᐊᐅᓚᑦᑎᔾᔪᑎ ᓈᓴᖅᑕᐅᔾᔪᑎᖏᓪᓗ (HACCS) ᐊᑐᓕᓚᐅᖅᑎᓪᓗᒍ 2022−ᒥ. ᓇᓐᓄᒃᑕᐅᒐᔪᒃᑐᑦ 
2012/2013 ᐊᒻᒪ 2022/2023 ᐊᑯᓐᓂᖓᓂ  28−ᖑᓚᐅᖅᐳᑦ ᓇᓄᐃᑦ ᐊᕐᕌᒍᒥ ᐊᑕᐅᓯᕐᒥ (ᐊᔾᔨᙳᐊᖅ 2). 
ᓇᓐᓄᒃᑕᐅᒐᔪᒃᑐᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ ᐊᕐᕌᒍᓂᑦ ᖁᓕᓂᑦ ᐊᓂᒍᖅᑐᓂᑦ (2012/2013−ᒥᑦ 
2022/2023−ᒧᑦ) 26% ᐊᑖᓃᐸᓗᓚᐅᖅᐳᖅ ᐊᑐᐃᓐᓇᐅᔪᓂᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ. 

 
 ᑕᓯᐅᔭᕐᔪᐊᑉ ᐱᖓᖕᓇᖓᓂ ᐊᒻᒪ ᓂᒋᖅᐸᓯᐊᓂ ᑲᖏᖅᓱᐊᓘᑉ (SH) ᒪᓕᖃᑦᑕᖅᓯᒪᕗᑦ ᐊᕐᕌᒍᓄᑦ ᑕᓪᓕᒪᓄᑦ 

ᖃᐅᔨᓴᖅᑕᐅᔪᓂᒃ, ᖃᖓᑦᑎᐊᓕᓴᐅᓛᖅ ᖃᐅᔨᓴᖅᑕᐅᓚᐅᖅᑐᑦ ᐱᐊᓂᒃᑕᐅᓚᐅᖅᖢᑎᒃ 2021−ᒥ. ᓄᓇᓕᖕᓂ 
ᑐᓴᕋᓱᑲᑕᓚᐅᖅᑎᓪᓗᒋᑦ ᐅᖃᓘᑎᒃᑯᑦ 2021−ᒥ (ᐅᐸᒍᑎᓪᓗᑎᒃ ᑐᓴᕋᓱᒍᓐᓇᓚᐅᙱᓚᑦ ᓄᕙᒡᔪᐊᕐᓇᖅ-19−ᒧᑦ 
ᐊᐅᓪᓚᑲᑕᓗᐊᕆᐊᖃᙱᑎᓪᓗᒋᑦ), ᖃᐅᔨᓴᖅᑕᐅᓯᒋᐊᓚᐅᖅᐳᖅ ᐋᒌᓯ 2021−ᒥ ᐱᐊᓂᒃᖢᑎᒡᓗ ᓯᑎᐱᕆ 2021−ᒥ. 
ᖃᖓᑕᓲᒃᑯᑦ ᐅᓄᕐᓂᖏᓐᓂᒃ ᖃᐅᔨᓴᕈᑎᒥᒃ ᐊᑐᓚᐅᖅᐳᑦ ᑖᔅᓱᒥᖓ ᖃᐅᔨᓴᖅᑎᓪᓗᒋᑦ. ᑲᖏᖅᓱᐊᓘᑉ ᓂᒋᖅᐸᓯᐅᓂ 
ᖃᐅᔨᓴᖅᑕᐅᓚᐅᖅᑐᖅ ᑕᐃᑲᓂᑦᑕᐃᓐᓇᖅ ᐋᓐᑎᐅᕆᐅ ᒐᕙᒪᖓᓂ ᐊᒻᒪ ᑯᐸᐃᒡ ᒐᕙᒪᖓᓂ. 

 ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC) ᖃᐅᔨᓴᖃᑦᑕᖅᓯᒪᕗᑦ ᑕᓯᐅᔭᕐᔪᐊᑉ 
ᐱᖓᖕᓇᖓᓂ 1980−ᒥ ᐱᒋᐊᖅᖢᓂ. ᖃᐅᔨᓴᖃᑦᑕᐃᓐᓇᖅᑐᑦ ᐃᒪᐃᓕᐅᖅᖢᑎᒃ ᑎᒥᖏᓐᓂᑦ ᐲᖅᓯᓪᓗᑎᒃ 
ᓇᐅᒃᑲᖅᑕᐅᒻᒧᑦ ᖃᐅᔨᓴᖅᑕᐅᓯᒪᔪᓂᒃ ᐱᓕᕆᐊᖑᓯᒪᓕᖅᑐᑦ 2017−ᒥ ᐱᒋᐊᓚᐅᖅᓯᒪᓪᓗᓂ ᒫᓂᑑᐸᒥ ᐊᒻᒪ 
ᐋᓐᑎᐅᕆᐅ ᓯᒡᔭᖓᓂ. ᑖᒃᑯᐊ ᖃᐅᔨᓴᖅᑐᑦ ᓇᒧᙵᐅᕙᓪᓕᐊᓂᖏᓐᓂᒃ ᖃᐅᔨᓴᑲᑕᓚᐅᖅᐳᑦ ᐅᑯᓇᓂ, ᑕᓯᐅᔭᕐᔪᐊᑉ 
ᐱᖓᖕᓇᖓᓂ/ᑲᖏᖅᓱᐊᓘᑉ ᓂᒋᐊᓂ ᐊᒻᒪᓗ ᓯᑯᐃᑦ ᖃᓄᐃᓕᕙᓪᓕᐊᓂᖏᓐᓂᒃ ᑕᓯᐅᔭᕐᔪᐊᒥ. ᖃᐅᔨᓴᕈᑕᐅᔪᑦ 
ᑕᕝᕙᙵᑦ ᐅᓂᒃᑳᒥ ᑐᑭᓯᓇᑦᑎᐊᓚᐅᖅᐳᑦ ᐃᑲᔫᑕᐅᓪᓗᑎᒡᓗ ᑐᑭᓯᓇᖅᓯᑎᓪᓗᒋᑦ ᐅᓄᕈᓐᓃᖅᐹᓪᓕᖅᓯᒪᔪᑦ 
ᓇᓚᐅᑦᑖᖅᑕᐅᓯᒪᔪᑦ 2021−ᒥ ᓄᓇᕗᑦ ᒐᕙᒪᒃᑯᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᔪᓂᑦ. 

ᒫᓐᓇ ᖃᓄᐃᓕᖓᓕᕐᓂᖓ: 

 ᑭᖑᓪᓕᖅᐹᖅ ᐅᓂᒃᑳᖅ ᖃᐅᔨᓴᕈᑕᐅᔪᓪᓗ 2021−ᒥ ᑕᓯᐅᔭᕐᔪᐊᑉ ᐱᖓᖕᓇᖓᓂ ᖃᐅᔨᓴᖅᑕᐅᔪᓂᒃ 
ᑐᓂᐅᖅᑲᐅᑕᐅᓚᐅᖅᐳᑦ ᐊᐅᓚᑦᑎᔨᐅᖃᑕᐅᔪᓕᒫᓄᑦ ᓄᕕᐱᕆ 2022−ᖑᑎᓪᓗᒍ. ᓄᑖᑦ ᐅᓄᕐᓂᖏᑦ 
ᓇᓚᐅᑦᑖᖅᑕᐅᓯᒪᔪᑦ 618 ᓇᓄᐃᑦ ᓇᓚᐅᑦᑖᖅᑕᐅᓯᒪᔪᓂᑦ ᐅᓄᙱᓐᓂᖅᓴᐅᕗᑦ ᑭᖑᓪᓕᖅᐹᒥ 
ᖃᐅᔨᓴᖅᑕᐅᓚᐅᖅᑐᓂᑦ 2011 ᐊᒻᒪ 2016. 
 

 ᑕᓯᐅᔭᕐᔪᐊᑉ ᐱᖓᖕᓇᖓᓂ ᑲᖏᖅᓱᐊᓘᑉ ᓂᒋᐊᓂᓗ ᓇᓚᐅᑦᑖᖅᑕᐅᔪᑦ 2011, 2016, ᐊᒻᒪ 2021−ᒧᑦ 
ᑲᑎᑕᐅᓚᐅᖅᐳᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ ᐅᓂᒃᑳᓕᐊᒥ. ᑕᒪᓐᓇ ᓴᖅᑭᑎᑦᑎᓚᐅᖅᐳᖅ ᑲᑎᖦᖢᒋᑦ 
ᓇᓚᐅᑦᑖᖅᑕᐅᔪᓂᑦ 1892, 1622, 1621−ᓂᒡᓗ ᓇᓄᕐᓂᒃ, ᐊᑐᓂ. ᑕᒪᕐᒥᒃ ᓇᓅᖃᑎᒌᑦ ᑲᑎᓯᒪᑎᓪᓗᒋᑦ, 
ᑕᑯᒃᓴᐅᑎᑦᑎᕗᖅ ᓱᕐᕌᓗᐊᙱᑦᑐᓂᒃ ᐅᓄᕐᓂᖏᓐᓂᒃ (ᑕᓯᐅᔭᕐᔪᐊᑉ ᐱᖓᖕᓇᖓᓂ ᐊᒻᒪ ᑲᖏᖅᓱᐊᓘᑉ ᓂᒋᐊᓂ) 
2016 ᐊᒻᒪ 2021 ᐊᑯᓐᓂᖓᓂ ᖃᐅᔨᓴᖅᑕᐅᔪᓂᒃ. 

 
 ᑭᒡᓕᖃᖅᑎᑕᐅᓂᖏᓐᓄᑦ ᖃᖓᑕᓲᒃᑯᑦ ᓈᓴᐃᕙᒃᑐᑦ ᐅᓄᕐᓂᖏᓐᓂᒃ, ᓇᓗᓇᓚᐅᖅᑐᖅ ᖃᓄᑎᒋ 

ᐅᓄᕈᓐᓃᖅᐹᓪᓕᖅᑎᒋᖕᒪᖔᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ 2021−ᒥᑦ ᓇᓄᐃᑦ ᓅᑉᐸᓪᓕᐊᖃᑦᑕᕐᓂᖏᓐᓄᑦ 
ᑲᖏᖅᓱᐊᓘᑉ ᓂᒋᐊᓂ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐋᓐᑎᐅᕆᐅᒥᓪᓗ 
ᓇᑭᙶᖕᓂᖏᓐᓂᑦ ᓇᓗᓇᐃᒃᑯᑦᑎᖅᓱᐃᓃᑦ ᐱᔭᐅᒃᑲᓐᓂᖅᐸᒃᑐᓪᓗ ᖃᐅᔨᓴᖅᑕᐅᓚᐅᖅᑐᑦ ᓇᓗᓇᐃᖅᑕᐅᓪᓗᑎᒃ.  
 

 ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᒥᖏᓐᓂᑦ ᐲᖅᓯᑲᑕᒃᑐᑦ ᐅᓂᒃᑳᖓᓂ 
ᓇᓗᓇᐃᖅᓯᓚᐅᖅᑐᑦ ᐅᓄᕈᓐᓃᖅᐹᓪᓕᓚᐅᖅᐳᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ 2021−ᖑᑎᓪᓗᒍ ᓇᓄᐃᑦ 
ᓅᑉᐸᓪᓕᐊᓂᖏᓐᓄᑦ ᑲᖏᖅᓱᐊᓘᑉ ᓂᒋᐊᓂ, ᓯᑯᖃᕐᓂᖓᓄᑦ ᑲᖏᖅᓱᐊᓘᑉ ᓂᒋᐊᓂ ᖃᖓᑕᓲᒃᑯᑦ 
ᖃᐅᔨᓴᖅᑕᐅᑎᓪᓗᒍ.  
 

 ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᒥᖏᓐᓂᑦ ᐲᖅᓯᑲᑕᒃᑐᑦ ᐅᓂᒃᑳᖓᓂ ᖃᐅᔨᓴᓚᐅᕐᒥᔪᑦ 
ᓇᓐᓄᒡᕕᐅᔪᕕᓂᕐᓂ. ᓇᓗᓇᐃᖅᓯᒃᑲᓐᓂᖅᐳᖅ ᑕᓯᐅᔭᕐᔪᐊᑉ ᐱᖓᖕᓇᖓᓂ ᐊᐅᓚᑦᑎᔨᑦ ᑭᒡᓕᒋᔭᖓ 
ᐊᑐᕈᓐᓇᕐᓂᖓᓂᒃ ᓇᓄᐃᑦ ᐊᖑᔭᐅᔪᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ ᓯᕗᓪᓕᕐᒥ ᑎᒥᖓᓂ ᐲᖅᓯᕝᕕᐅᓚᐅᕐᓂᖏᓐᓄᑦ 
ᑕᓯᐅᔭᕐᔪᐊᑉ ᐱᖓᖕᓇᖓᓂ, ᓇᓄᐃᑦ ᐊᖑᔭᐅᔪᑦ ᑲᖏᖅᓱᐊᓘᑉ ᓂᒋᐊᓂᓕ ᓇᓐᓄᒃᑕᐅᔪᑦ ᓯᕗᓪᓕᖅᐹᒥ ᑎᒥᖓᓂ 
ᐲᖅᓯᕝᕕᐅᓚᐅᖅᖢᑎᒃ ᑲᖏᖅᓱᐊᓘᑉ ᓂᒋᐊᓂ.  

 

ᑐᓴᕋᓱᒡᕕᐅᔪᑦ:  

ᐅᐸᒃᖢᑎᒃ ᓄᓇᓕᖕᓂᑦ ᑐᓴᕋᓱᓚᐅᖅᑐᑦ ᑕᓯᐅᔭᕐᔪᐊᑉ ᐱᖓᖕᓇᖓᑕ ᐊᖑᓇᓱᒃᑐᓕᕆᔨᖏᓐᓂ ᒫᑦᓯ 26−27−ᓗ ᒪᐃ 

9−10−ᓗ ᐊᑯᓐᓂᖓᓂ, 2024. ᑐᓴᕋᓱᒃᑎᓪᓗᒋᑦ ᐱᔾᔪᑎᖃᓗᐊᓚᐅᖅᐳᑦ ᖃᐅᔨᓴᖅᑕᐅᔾᔪᑎᓂᒃ ᓄᓇᕗᑦ ᒐᕙᒪᒃᑯᑦ 

ᖃᖓᑕᓲᒃᑯᑦ ᐅᓄᕐᓂᖏᓐᓂᒃ ᓈᓴᐃᑎᓪᓗᒋᑦ ᐊᒻᒪᓗ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᒥᖓᓂ 

ᐲᖅᓯᓪᓗᑎᒃ ᖃᐅᔨᓴᖅᑐᓂᑦ. ᐊᖑᓇᓱᒃᑐᓕᕆᔨᒃᑯᑦ ᐃᓱᒫᓘᑎᖃᓚᐅᖅᑐᑦ ᓈᒻᒪᒃᑲᓗᐊᕐᒪᖔᑦ ᖃᖓᑕᓲᒃᑯᑦ ᓈᓴᖅᑕᐅᔪᑦ 

ᑐᓴᕈᒪᓚᐅᖅᖢᑎᒡᓗ ᖃᐅᔨᓴᖅᑕᐅᔾᔪᑎᖏᓐᓂ ᑎᒥᖓᓂ ᐲᖅᓯᕝᕕᐅᓪᓗᑎᒃ ᖃᐅᔨᓴᖅᑕᐅᔪᓂᑦ. ᐊᖑᓇᓱᒃᑐᓕᕆᔨᒃᑯᑦ 

ᐅᓄᖅᓯᒋᐊᖅᑎᑦᑎᔪᒪᓚᐅᖅᑐᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᑭᒃᑯᑐᐃᓐᓇᐃᑦ ᐊᑦᑕᕐᓇᕐᓂᖓᓂ 

ᐃᓱᒫᓘᑎᖃᕐᓂᖏᓐᓂ ᐃᓕᖅᑯᓯᕐᒥᓂᓪᓗ ᓴᐳᒻᒥᔭᐅᓗᑎᒃ. ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᖃᑕᐅᖃᑦᑕᓚᐅᕐᒥᔪᑦ ᖃᔅᓰᖅᓱᑲᓪᓚᒃᖢᑎᒃ (ᓇᓗᓇᐃᔭᖅᓯᒪᔪᑦ ᑕᑯᓗᒋᑦ ᑕᓯᐅᔭᕐᔪᐊᑉ 

ᐱᖓᖕᓇᖓᓂ ᑲᑎᒪᑎᓪᓗᒋᑦ ᓇᐃᓈᖅᓯᒪᔪᑦ ᐅᓂᒃᑳᖏᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᓐᓂ). 

 

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ ᐊᓯᔾᔩᖁᔨᙱᑦᑐᑦ ᒫᓐᓇ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ 38−ᖑᓪᓗᑎᒃ ᑕᓯᐅᔭᕐᔪᐊᑉ 
ᐱᖓᖕᓇᖓᓂ ᓇᓅᖃᑎᒌᑦ. ᐃᓱᒪᒋᓪᓗᒋᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᐊᒻᒪ ᐱᖓᖕᓇᖅᐸᓯᐊᓂ 
ᓇᓚᐅᑦᑖᖅᑕᐅᓚᐅᖅᑐᑦ ᑲᑎᖦᖢᒋᑦ 2016 ᐊᒻᒪ 2021 ᐊᑯᓐᓂᖓᓂ, ᓇᓄᐃᑦ ᓱᕐᕌᓗᐊᖅᓯᒪᙱᑦᑐᑦ ᒫᓐᓇ 
ᐊᕙᑎᖏᑦ ᖃᓄᐃᓕᖓᓂᖏ ᐊᖑᓇᓱᒃᑕᐅᕙᒃᑐᓪᓗ ᒪᓕᒃᖢᒋᑦ. 

 

2. ᒫᓐᓇ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᓇᓄᐃᑦ ᐊᐅᓚᑕᐅᔪᑦ ᐱᓕᕆᐊᖑᕙᓪᓕᐊᔪᑦ ᒪᓕᒡᓗᒍ, ᐊᕙᑎᔨᕆᔨᒃᑯᑦ 
ᑐᒃᓯᕋᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᖁᓪᓗᒋᑦ ᐊᐅᓚᑦᑎᓂᕐᒧᑦ ᑐᕌᕆᔭᐅᔪᓂᒃ 
ᑕᓯᐅᔭᕐᔪᐊᑉ ᐱᖓᖕᓇᖓᓂ ᓇᓄᖏᓐᓄᑦ. ᐊᕙᑎᓕᕆᔨᒃᑯᑦ ᐃᒪᐃᖁᔨᕗᑦ ᐊᐅᓚᑦᑎᓂᕐᒧᑦ ᑐᕌᕆᔭᐅᔪᑦ ᒫᓐᓇ 
ᐅᓄᕐᓂᖏᑦ ᑲᔪᓯᑎᓪᓗᒋᑦ. 

ᐃᓚᒋᐊᕈᑎᖓ 1 

 

ᐊᔾᔨᙳᐊᖅ 1.  ᖃᓄᐃᓕᖓᓂᖏᑦ ᓄᓇᕗᒻᒥ ᓇᓄᐃᑦ (WH = ᑕᓯᐅᔭᕐᔪᐊᑉ ᐱᖓᖕᓇᖓᓂ, SH = ᑕᓯᐅᔭᕐᔪᐊᑉ ᓂᒋᖅᐸᓯᐊᓂ). 

ᐊᔾᔨᙳᐊᖅ 2.  ᖃᓄᐃᓕᖓᓂᖏᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ (TAH), ᐊᑐᖅᑕᐅᓪᓚᕆᒃᑐᑦ 

ᐊᑐᖅᑕᐅᒐᔪᒃᑐᓪᓗ ᐊᖑᔭᐅᔪᓐᓇᖅᑐᑦ 2000−ᒥ ᐱᒋᐊᖅᖢᓂ. 

 

 

ᐊᔾᔨᙳᐊᖅ 3. ᖃᓄᐃᓕᖓᓂᖏᑦ ᑕᓯᐅᔭᕐᔪᐊᑉ ᐱᖓᖕᓇᖅᐸᓯᐊᓂ ᓇᓐᓄᒐᒃᓴᐃᑦ ᐊᒥᐊᒃᑯᖏᑦ 2016−ᒥ ᐱᒋᐊᖅᖢᓂ. 

ᐊᔾᔨᙳᐊᖅ 4. ᖃᔅᓯᐅᓂᖏᑦ ᐃᓅᓯᕐᒥᑦ ᓴᐳᔾᔨᓂᕐᒧᑦ ᐱᖁᑎᓂᓪᓗ ᓇᓄᐃᑦ ᑐᖁᑕᐅᔪᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ 2000−ᒥ 

ᐱᒋᐊᖅᖢᓂ. 

